
SEEXANA, ADDUNYAA

FOONIITTI

 Ani amma…?…[Teeppii irratti bakka duuwwaa—
Gulaalaa.] Dirreetti ergan ba’ee kaasee walga’ii kamiyyuu

irratti akkas gochuun koo yeroo jalqabaa ti. Kun yeroo haaraa
dha. Obboleessi Baakistar deemeera; Obboleessi Booswoorzi
immoo—Indiyaa, ykn, Afrikaa jira; Obboleessi Baakistar immoo,
eessa akka jiru hin beeku. Inni bakka ta’e deemeera, warri
hafanis ba’anii deemaniiru. Anii fi Biilii qofatu asitti hafe, nutis
yeroo gaarii dabarsaa jirra: qofa ka’uu, qophaa’uu fi nyaachuu
dha. Kanaafuu, nuyi—gargaarsa Gooftaatiin, akka kanatti akka
raawwannu ni amanna, nuyi ofuma keenyaa walga’icha hanga
dhumaatti gaggeessuu dandeenya turre. Sababa sanaafi xiqqoo
adeemsifamuu isaa arguutti kanan gammade, sun ababa tokko.
Gooftaan kana gochuuf akka nu gargaaru nan amana. Amma,
akkuma beektan…

Hoggantoota koo nan jaaladha. Obboloota jaalatamoo,
Boosworzi, Baakister, Liindsay, Muur nan qaba, Baaroon voon
Biloombeergi dabalatee, isaan hundi, shani dha. Isaan namoota
baay’ee gaggaarii dha. Garuu namoonni yeroowaan tokko irratti
walii galan, yeroo hunda qaawwi ni jiraata, tokko waan tokko
qaba, tokko waan biraa qaba. Yeroo tokko tokko sun waanan
yaadu faallaa ta’a. Kanaaf ani—ani—ani amma bilisa akkan
ta’e natti dhaga’ama. Yeroo gaarii dabarsuu dandeenya, uffata
harkaa keenya dachaafannee, itti seennee nyaachuu qofa. Uffata
keessan ol marattanii—yeroo gaarii akka dabarsitan nan yaada.

Macaafni Qulqulluu koo inni jalqabaa uumama ture. Waa’ee
Waaqayyoo uumama irraan baradhe. Ani qurxummii qabuus
nan jaalladha. Qurxummii qabuu akkan jaalladhu! Qurxummii
qabuu jaallattaa, ilma koo? Qurxummii qabuu yoo jaallattee, fi
haadha kee yoo jaallatte, mucaa gaarii taata. Gooftaa amanuun
koo illee sana hunda na keessaa hin fudhanne.Kanaaf gaaf tokko
qurxummii qabaa, gaara keessan ture. Amma, kun faayidaa
mucaa xiqqaa kanaatiif qofa dha. Anis achi gaara keessaa
qurxummii qabaan ture…Dhuguma, ijoollee biroo, naannoo
sana taa’anis dabalatee ti. Anis qurxummii tirootiin qabaan ture.
Yeroo birraa immoo, oo, baay’ee ajaa’iba ture. Ani akkasitti
osoon deemuu, boolla itti aanu keessas tirootiin tokko ture,
beektuu, qofa akkuma sana. Qofa Gooftaa galateeffachaa, iyyaa
yeroo gaarii dabarseera. Yeroo tokko tokko, daangaa koo gadin
buusa. Iyyuutti nan amana. Ameen. Dhuguma nan amana.
Sababni isaa, waan tokko akka na qabee, fi wanta tokkos akka
na godhu nan beeka.

2 Kanaaf ganama sana xiqqoo badeen ture, yeroon deebi’ee
dhufu, wanti hundarra nama ajaa’ibsiisu immoo: Biyyattii
Niiw Hampishaayer keessatti, qarambullee baay’eetu jira.
Achitti kaampii xiqqoo, iddoon qurxummii qaba tokkotu
ture. Anis dunkaana moofaa xiqqoo tokko dhaabeen ture,
dunkaana moofaa xiqqoo keessan jiraachaa ture. Qarambullee
gurraachi kunis waan hunda caala hamaa dha. Kanaaf, haati
qarambullee dulloomtuu tokkoo fi ilmooleen ishee xixiqqoo
lamaan dunkaana koo balleessan!
3 Amma, mucayyoo xiqqoo rifeensa diimaa qabdu, kan achi
duuba jirtu, qarambullee sanamaal gochuun qaba jettee yaadda?
Dhugumatti isa duukaa bu’uun qaba ture, mitii?
4 Isheen garuu akkas goote. Gara keessaa seentee, dunkaana
koo diigdee waan hundumaa bittineessite, nyaatan achii qabu
hundas nyaatte, sana hunda gootee tasgabboofte. Kanaaf yeroon
dhufu, isheen deemte. Gara ilmooleewwan isheetti iyyite, ilmoon
tokkos ishee wajjin baqate. Inni hafe immoo hin baqanne;
inni achuma taa’ee ture. Dugda isaa akka kanatti, gara kootti
naannessee, waan ta’e gochaa ture. Harka koo keessa homtuu hin
turre garuu qottoo xiqqoo dulloomaa tokkotu ture. Muka eldersi
jedhamun ittiin mura ture, Tole, isheen bakka fagootti fiigdee
deemte, oo, bakka mukti bilbilaa jirutti natti fakkaata, isheenis
achi teesse. Isheen gara karambullee isa xiqqaatti iyyite, innis
xiyyeeffannoo itti hin kennine. Achi taa’uu isaa qofa itti fufe.
5 Akkas jedheen yaade, “Qarambullee xiqqaan kun maal
hojjetaa?” Xiqqoo ittan dhi’aadhe. Baay’ee itti dhi’aachuu nan
sodaadhe, isheen akka na hin moccorre jedheen sodaadhe.
Kanaaf—muka—arguu hin dandeenye, isheenis akka yaabuu
dandeessu beeka. Kanaaf, baay’ee isheetti siquus hin barbaanne,
‘sababni isaas ani amala qarambullee nan beeka. Kanaaf,
xiqqoon itti siqe. Maaltu akka ta’es beektuu?
6 Amma, ani paankeekii nan jaaladha. Ijoollemeeqa keessantu
paankeekii jaallata? Oo, gurbaa! Oo, Ani…jaarsolii, abalatee.
Harka yoo ol kaasan argeera. Hundi keenya paankeekota
ni jaalanna, anis addatti nan jaaladha, dammas irra kaa’ee
nyaachuu nan jaaladha. Baaptistii ta’uu, beektuu, akka
jabaannu wanti godhu isa kana, beektuu, dammicha dha,
beektu. Egaa, na dhaggeeffadhaa, ani itti hin facaasu, dhuguma
isaaniin nan cuupha. Dhuguma bakka sirriitti gaarii fi ulfaataa
ta’etti nan dhangalaasa. Ani asii fi achitti xiqqeessee hin
faffacaasu qofa hin godhu. Sirriitti irratti nan dhangalaasa,
hunda isaanii dammaan guutuu nan godha.
7 Achii immoo, beektuu, achi irratti damma baaldii
tokkon qaba, damma gaaloonii baaldii walakkaan qaba
ture. Qarambulloonnis damma baay’ee jaallatu. Kanaaf
qarambulleen xiqqaan sun achi seenee qadaadduu baaldii
dammaa sana banee, innis akkasitti taa’ee ture, dammaa baaldii

xiqqoo kana harka isaa jala, akka kanatti qabate. Inni kan
qabu…Innis akkamitti akka nyaatu hin beeku, akka keessan
hin beeku, isin beektu, kanaaf miila isaa xiqqoo keessa ol
galchee akka kanatti arraaba, ni arraaba. Innis garagalee
na ilaale, ijji isaa xixiqqoonis dammaan walitti qabataniiru,
garaan isaa xiqqaan dammaan, kan uffifame ture. Harka isaa
gadi galchaa, akka sanatti, humma arraabuu danda’u hunda
damma arraabaa, qofa achi taa’aa ture.
8 Oo, maay, waa’ee walga’ii Hafuura Qulqulluu gaarii-duriin
yaadadhe, yeroo baaldicha bannee, harka keenya okkotee
keessa galchinee deebinee immoo ni arraabna. Beektuu, qofa
deddeebinee, arraabnee deebina.
9 Garuu, wanti nama kolfisiisu immoo maal akka ta’e
beektuu? Qarambulleen kun hanga danda’e erga fudhatee booda,
baaldicha gatee achi gara alaatti fiigee deeme. Maal akka ta’e
beektuu? Haati qarambullee fi qarambullee kan biraa xiqqaan
isa argatanii, kanaaf dammicha arraabuu eegalan.
10 Egaa, tole, tarii walga’iin keenya bifa kanaan ta’a, jedheen
abdadha, kanaaf qofa warra kaanitti dubbachuu keenya itti
fufuu dandeenya, ulfinni Waaqayyoos nurra bu’a. Sirrii dha.
11 Isin ijoollee xixiqqoo asitti arguu kootti gammadeera.
Wanta akkasii isinitti himuu nan jaaladha. Tarii immoo boru
sa’a boodaa, yeroo dabalataa qabna, xiqqoo—waan dabalataas
dubbachuu dandeenya. Amma waa’ee waan tokkoo abbaa fi
haadha keenya wajjin dudubbanna.
12 Waa’ee Seexanummaa dubbanna. Faarsaa 103:1 hanga 3
irraa, luqqisiiwwan kana dubbifna. Tajaajiltoonni fi luboonni
hundi, ykn dubbistoonni Macaafa Qulqulluu, sana garaa
isaaniitti beeku.

Yaa lubbuu koo, GOOFTAA galateeffadhu: keessi koo
hundinuu, maqaa isaa eebbisaa.
Yaa lubbuu koo, GOOFTAA galateeffadhu, wanta gaarii

inni godhe hundumaas hin irraanfatin:
Inni yakka kee siif hin dhiisa; dhukkuba kee

hundumaattiis si fayyisa;
13 As irratti “hundumaa” kan jedhu, akka hubattan nan
barbaada. “Inni yakka kee siif hin dhiisa, dhukkuba kee
hundumaattiis si fayyisa.” Amma yeroo muraasa qofa mataa
keemya gadi haa qabannu.
14 Amma, Abbaa keenya Waaqa irraa, waaree booda kana,
asitti argamuu keenyaaf Si galateeffanna. Waa’ee ijoollee
naannoo keenya taa’an kanaaf Si galateeffanna, isaan dhiirotaa,
fi dubartoota boruu ti, boru yoo jiraate, Yesus yoo dhufuu baate.
Ammas, Abbaa, amma—osoo Dubbii Kee irratti dubbachaa
jirruu amma akka Ati nu eebbiftu ni kadhanna, akkasumas
waa’ee diina guddaa nuti qabnu, Seexanaa. Waaqayyo, kutaa

waraanaa ijaarame, humna Waaqayyoo, as akka dhaabnu nuuf
eeyyami, jennee kadhanna, Gooftaa, tarkaanfii isaa kana hunda
keessatti isa damdamatu, gonkumaa mirga seeraas akka hin
qabne isatti agarsiisuuf, Kiristoos bakka keenya Qaraaniyoo
irratti du’ee, Inni akka injifate, Innis warra aboo qaban diigee
humna Seexanni qabu hundumaa—akka booji’e isatti agarsiise.
Waaqayyo, amma immoo, ogummaa fi hubannaa nuuf kenni,
akkamitti akka fayyifnuu fi akkamitti Seexana injifachuu akka
dandeenyu beekanee namootatti akka ibsinu. Maqaa Yesusiin
kadhanna. Ameen.
15 Amma daqiiqaa muraasa waa’ee Seexanummaa irratti
dubbanna. Waa’ee seexanootaa baay’ee dhageessu. Amma,
boru waaree booda xumuruun keenya hin oolu. Maalumaafuu,
torban kana guyyaa lamaaf, dhimma kana irratti lallabuu
barbaadeera…ykn guyyaa lamaaf sa’a booda, kana irratti
haasa’uun barbaade.
16 Amma, wanti jalqabaa, seexanni maali. Namoonni baay’een
waa’ee seexanaa yeroo dubbatan ni dhageessu. Tole, amma,
“seexanni, hafuurri hamaa,” hundi jecha tokko irraa dhufe,
afaan Ingiliffaan “hiraarsaa” jedhama. Qaamni nama dhiphisu
seexana, isa hamaa dha. Inni akkas jedha…Amma, Macaafni
Qulqulluun har’a, namoota baay’eef, hedduuf, kitaaba durii kan
akaakayyuunii fi akkoon dubbisaa turan, ykn waan akkasii ti.
“Isa keessawanti baay’een hin jiru, inni namoota duriitii, fi kkf.”
Sun garuu dogoggora. Inni nama hundaafi. Seexanoonni kan nu
hiraarsan dhiphistoota keenya.
17 Amma, gara lubbuu namaatti kan galan seexanoonni jiru,
kana jechuunis, akkuma jechamoota keessaa, sana—kan ta’u…
Garuu, ani kana nan jedha, seexanni inni lubbuu keessa seenu
waan lubbuu namaa hiraarsu dha.
18 Yeroo baay’ee nama maraatu ta’e tarii arguu dandeessu.
Amma, tarii nama jijjiirame, Hafuura Qulqulluudhaan nama
guutame ta’uu danda’a, ta’us guutummaatti maraatuu dha.
Argitanii? Sun sirrii dha. Sun lubbuu wajjin homaa wal hin
qabatu. Inni hiraarsaa dha, argitanii, waan isaan dararudha.
19 Amma, dhukkuboonni hundumtuu, jalqaba seexana irraa
akka dhufan beekuu qabna. Dhukkuba kan fidu Waaqayyoo
miti. Dhukkubni kamiyyuu Waaqayyo biraa hin dhufu.
Waaqayyo yeroo tokko tokko Seexanni dhukkuba akka isin
irra kaa’u ni eeyyama, yeroo ajajamuu diddan, gara mana
Waaqayyootti ittiin isin deebisuuf akka qacceetti fayyadama.
Garuu dhukkubni, jalqaba isaa irratti, seexana irraa dhufa.
Namni tokko Waaqayo, Abbaa keenya Waaqa irraa irraa
dhufa jedhee amana jettanii timaamuu dandeessuu, waan akka
dhukkubaa fi du’aa fida jedha ta’aa laata? Tole, lakki, Isa miti,
gonkumaa hin turres, ta’uus hin danda’u. Abboomamuu diduu
keenya irraa kan ka’e Waaqayyo du’a eeyyameera. Waaqayyo

du’a eeyyameera. Akkuma barreessaan tokko jedhe, “Waan
duuti gochuu danda’u hunda, Waaqayyo gaarii godhee, nama
amanaa gara Argama Waaqaatti nu harkisa.” Garuu du’a
jechuun “gargar ba’uu” jechuu dha.
20 Yesuus, “Namni Dubbii Koo dhaga’ee Isa Na ergetti amanu,
Jireenya bara baraa qaba” jedheera. Innis akkas jedhe, “Ani
du’aa ka’uu dha, Jireenyasi, namni Anatti amanu, yoo du’e illee,
ammayyuu ni jiraata, namni jiraatee Anatti amanu kamiyyuu
gonkumaa hin du’u.” Nutis foon walii walii keenyaa awwaala
qulqullootaa irratti ni tuulla. “Garuu inni gonkumaa hin du’u.”
21 Amma yeroo Inni waa’ee Alaazaar dubbatu yoo ilaaltan,
Inni, “Alaazaar rafeera” jedhe.
22 Bartoonni, namoonni akka keenyaa, akkas jedhan, “Oo, inni
yoo rafeera ta’e gaarii godhe.” “Inni boqonnaa fudhachuu dha,”
jedhanii yaadan.
23 Garuu Inni dhufee afaan isaanitiin isaanitti dubbate. Inni
akkas jedheen, “‘Inni du’eera,’ kan isin amantan. Garuu,” akkas
jedhe, “Ani dhaqeen isa dammaqsa, isa nan kaasa.” Argitanii?
Isin…Argitanii?
24 Du’a jechuun “garga ba’uu” jechuu dha. Amma, isin
keessaa tokko, maatiin keessan tokko yoo du’e, ykn waan
akkasii, inni, yoo jijjiirame, hin duune. Ilaalcha namummaatiin
yoo ilaalame isaan du’aniiru. Garuu nurraa gargar ba’aniiru,
garuu isaan Argama Waaqayyoo keessa jiru. Isaan hin duune,
du’uus hin danda’an, du’uun isaaniif hin danda’amu. Yesuus,
“Namni Dubbii Koo dhaga’ee Isa Na ergettis amanu Jireenya
bara baraa qaba, du’a irraa gara Jireenyaatti darbe malee,
gara firdiitti hin dhufu.” Kanaaf, du’uu hin danda’u. Wanti
hin duune kamiyyuu, Bara baraan, baduu hin danda’u. Inni
Jireenya hin bannedha. Waaqayyo Isa waan kenneef inni Isa
argateera. Innis—gaarummaadhaan miti; inni…Ulaagaa hin
qabu. Waaqayyo Isa isaaf ni kenna.
25 Waaqayyo ni waama. Waaqayyo isa waame malee namni
gara Waaqayyoo dhufuu hin danda’u. Yesus, “Abbaan Koo
yoo isa harkisuu dhaabaate, homtinuu gara Koo dhufuu hin
danda’u” jedhe. Sirrii dha? Kanaaf walumaa galatti Waaqayyo
dha. Tarii boru sa’a boodaa waa’ee kanaa xiqqoo daballee
dubbanna, ’sababni isaa waa’ee dhukkuba kanaa isin biraan
ga’uun barbaada, isiniif, kanaaf isin kana akka hubattaniifi.
26 Yeroo tokko abbootii keenya-gurguddoo keessa akka
sanyiitti teenyee akka turre ni yaadattu. Isin kana beektu.
Doktariinis ni beeka. Tole, Macaafa Qulqulluu kan dubbistan,
isinis, akkasuma. Sanyiin jireenyaa abbootii-keessan keessatti
jalqabee, sanyii ta’ee akka guddate ni beektu, karaa akaakayyuu
keessanii, gara abbaa keessaniitti, achii gara haadha
keessaniittii fi bakka amma jirtanitti akka dhufe beektu.
Sirrii dha. Caaffanni Qulqullaa’aan illee sana barsiisa. Yoo

barbaaddan Caaffanni Qulqullaa’aan kunoo ti. Leewiin yeroo
dugda abaabayyuu-isaa Abirahaam keessa turetti, kurnoo
isaa kaffale akka Inni jedhu nan amana. Sirrii mitii? Kanaaf,
argitanii, sanyichi gara duubaatti deema.
27 Garuu yeroo Waaqayyo nama bifa Ofii Isaatti uume,
lubbuuwwan keessan hundeeffamuu uumamaa dura
uumamaniiru ture; kunis hafuura namaa; bifa nama tokkoo bifa
Ofii Isaatti miti, garuu nama bifa Ofii Isaatti uume. Argitanii?
Osoo Inni lafa irratti nama hin uumin dura, Innis dhiira
fi dubartii godhee isaan uume. Har’a waaree booda carraa
argannee, yeroo argannee gara sanatti deebinee hawwina.
Akkamitti Waaqayyo…Amma, yoo ilaaltan, kana jechuun
sarara keessa keessa jechuu dha, garuu, inni sarara keessa
dhufa. Argitanii? Akkamitti Waaqayyo, jalqaba irratti deebi’ee,
waan Inni achitti hojjete, Inni akkamitti gara lafaattis akka
gadi bu’ee fi Inni akkamitti nama bifa Isaatti akka uume;
sana boodas Waaqayyo gara duubaatti deebi’ee nama furuuf,
akkaasumas bifa namaatti uumame.
28 Amma, Waaqayyo bifa Isaatti nama yeroo uume, inni
nama hafuuraa ture. Sana booda immoo namni lafa qotu hin
turre. Ergasii Inni biyyoo lafaa irraa nama uume. Amma,
qorattoonnii, fi kkf, haftee qaamaa fi lafee durii namoonni
qoratan, akkasumas, isaan immoo jijjiirama tirannaatti ni
amanu…Anis jijjiirama tirannaa gosa sirrii ta’etti nan amana.
Jijjiiramni namaa ofii isaa irraa ka’a, garuu hundi seelii tokko
irraa miti. Lakki, fira koo, sababni isaa Waaqayyo sinbira—
tokko sinbira godhee erga uumee kaasee sinbiruma, akkasumas
jaljeessi jaljeessa ture, namnis namuma ture. Sun sirrii dha.
29 Amma, Luwiisvil keessatti yeroo dhiyoo, doktora tokko
waliin haasa’aan ture. Innis, “Maaliif, Kabajamoo Biraanhaam”
jedhe! Anis waa’ee dhalattoota Afrikaa, waa’ee nyaata isaanii,
waan isaan godhan dubbachaan ture…Oo, wantoota ati
argite keessaa suukanneessaan, akkaataa itti nyaatan!Wantoota
faalaman, raammoowwan achi keessa jiran, raammoo fi waan
hundaa, achi keessaa ni urgufu. Jijjiirama tokkollee hin
fidu. Argitanii? Isaanis akkas jedhan…Waan fedhe dhugi,
garaagarummaa tokkollee hin qabu. Innis, “Garuu, Kabajamoo
Biraanhaam, namoonni kun nama mitii” jedhe.

Anis, “Oo, eeyyee, isaan nama. Isaan dhuguma nama dha”
jedheen.
30 Anis akkasin jedhe, “Sanyii bineensaa keessaa, ilma
namaatti kan dhiyaatu, chiimpaanzii dha. Isinis chiimpaanizii
dubbii namaa dubbachisuuf waggoota kuma afuriif yaaltaniittu,
innis hin dandeenye,” “ ’sababni isaas yaaduu hin danda’u.
Waan ittiin yaadu hin qabu,” jedheeni. Oo, akka fardaatti gii fi
hawu, ykn daawwitii irra kaa’uu, wantoota xiqqoo isa barsiisuu
dandeessu, ykn sigaaraa akka xuuxuu, biiskileetii irratti akka

of madaalu, farda oofuu, ykn kkf fakkaatu barsiisuu dandeessu,
garuu akkuma “gee” fi “haw” fardaa, ykn akkuma “wiit” saree,
ykn waan akkasii ti. Anis, “Inni bineensa dha” jedheen.
31 “Garuu gara Afrikaatti akkan deebi’ee deemu naaf eeyyami,
gara gosa bosona keessa jiraatuu, sun gosa xiqqaa nama bosonaa
ti.” Anis, “Tarii akaakayyuun isaanii-durii-durii-durii-durii
gonkumaa nama adii ykn homaa hin argine jedheen. Wanti inni
beeku tokkichi, harki bitaa fi harki miragaa isaa kam akka
ta’e hin beeku. Wanti inni beeku nyaachuu, fi waan harkatti
argachuu danda’u ni nyaata, foon namaa illee yoo ta’e, waan
kamiyyuu, isaaf garaagarummaa hin qabu, qofa inni ni nyaata.
Garuu waaggaa shanitti mee isa haa fudhadhu, umurii waggaa
kudha shaniittis inni Ingiliffa akka gaariitti dubbata barnoota
gaariis ni qabaata. Maaliif? Inni lubbuu qaba. Waaqayyo
nama isa godheera, innis Wangeela dhaga’uuf mirga qaba, yoo
xiqqaate al tokko, akkuma asitti Ameerikaa guutuutti, lallabuu
qabnu, namootaaf, irra deebinee deddeebinee, kadhachaa,
amansiisaas waan hundumaa taasifneerra. Al tokko haa
dhaga’u, gara iddoo aarsaatti fiigee iyyaa akka hin dhufne
ilaali.” Argitanii? Eeyyee, fira koo!
32 Garaan koo kanuma, obboleessa, har’a, ani yeroon Afrikaa
yaadadhu, harkoonni hiyyeeyyiin gurraacha xixiqqoo sun yeroo
ol ka’an, akkas jedhu, “Obboleessa Biraanhaam, yeroo tokko
dabalataan waa’ee Yesus!” Oo, araara! Wanti keessa kootii
na qotuu fi na gubu tokko jira. Qofa akkuman hatattamaan
maallaqa argadheen, achi nan deema, akkasuma. Maallaqa naaf
dhufu hundumaa sanaan, Waaqayyo beeka, waanan nyaadhuun
alatti, ittiin nan hojjedha. Namoonni hedduun uffata naaf
kennu. Anis akkuma danda’ametti, ofii koo, kanan ittiin
jiraachuu danda’u qofa, Ani kallattiin gara fandii mishiinarii
kan mootummaan qopheessettan galcha. Taaksii galii illee hin
kaffalu. Doolaara kuma sadii ykn afur, shanii ol argachuuf, anis
gara sana nan deemaWangeelas nan lallaba guyyaa sanas deebii
kennuun akka narra jiru nan beeka. Anis maal akkan deebisu
nan beeka.
33 Duraan yeroon magaalaa deemu, yeroo isaan maallaqa
baay’ee qabanitti, walga’ii guddaa nan qabaadhan ture, isaanis
duula guddaa fi doolaara kumaatamaan lakkaa’amu qabu,
anis Fannoo Diimaa fi kkf nan kenna ture. Amma, amma,
isaaniin jibbuuf miti, garuu konkolaataa doolara-kuma-afuriin
karaatti bu’anii, diyaamandii guddaa keewwatanii, sigaaraa
xuuxaa, maallaqa namoonni dhukkubsataniin doolaara kuma
dhibba shaniin torbeetti-…Lakki, fira koo! Lakki, dhuguma!
Isaan kanarrattis, akkuma magaalaa keessaa baataniin, “hoolii,
roolarsii,” fi wantoota akkasii hunda jedhu turan, itti qoosaas,
amantii nuti irra dhaabbannes gadi buusuu. Lakki, fira koo!
34 Abbaa Firdii koo godhee, Waaqayyo duratti of nan
dhiyeessa, hojii Wangeelaa achi keessa kaa’eera, Guyyaa sanatti

nan beeka…imaanaa natti kennamee yeroon deebisutti, deebiin
isaa sirrii ta’a. Eyyee sirrii dha, ’sababni isaas yeroo namoota
kunuunsinuWaaqayyoon akka kunuunsinu hubadheera. Ilaalchi
ani isiniif qabu ilaalcha ani Kiristoosiif qabu dha. Ilaalchi isin
naaf qabdanis immoo akkasuma, ilaalcha Kiristoosiif qabdani
dha, kun dhugaa dha.
35 Amma, ummata akkasii arguuf, ilmi namaa sun immoo
akkamitti, sana booda, lubbuu hin duuneen amma, kan hin
duune, kan hin banne, homaa gochuu hin danda’u garuu Jireenya
bara baraa ni qaba, sana Waaqayyoo fedha Ofii Isaan, angoo
guutuun, isiniif kenne. Ammas, sana booda, amma ani…
36 Mee kana waan xiqqoon sirreessa, ykn waan tokkon
jedha. Namni tokko dhaqee akkas jechuu danda’a, “Obboleessi
Biraanhaam Kaalvinistii dha.” Lakki, ani miti. Macaafa
Qulqulluu keessa Kaalvinistiin yoo jiraate anis Kaalvinistii
dha. Kaalviinistiin Macaafa Qulqulluu keessaa yeroo ba’u
garuu, egaa ani Armeeniyaa dha, argitanii. Qulqullummaa fi
Kaalvinistiitti nan amana, akkasuma. Garuu, lamaan isaanii,
inni tokko karaa kana kochoo baasee deeme, tokkos kochoo
baasee karaa sana deeme. Osoo inni Macaafa Efesoon ta’uu
baatee, isa deebisnee iddoo sirrii Waaqayyo kaa’e sanatti
galchuu dhiifnee, hundi keenya walitti makamna turre. Garuu
lachuu barsiisa tokko qabu, garuu tokko tokkoon isaanii, sanyii
irratti facaasuu deeman, kunis Holiinesootaa fi Kaalviinistoota,
akkasuma, Armeeniyaanota. Amma, Kaalvinistoonni dhugaa
tokko qabu. Ani barsiisa—Kaalviinistii nan amana…
37 Ani kana nan amana. Nageenya ilaalchisee, Waldaan
nageenya Bara Baraa akka qabdu nan amana. Macaafa
Qulqulluu kan amanu hunduu sana beeka, ‘sababni isaas
Waaqayyo akkuma dura dubbate mudaa tokkollee Isa keessatti
hin argu. Sirrii dhaa? Sana booda, inni achitti ta’uuf jira.
Sun sirrii dhaa? Bi-…Waldaan Bara baraan eegamteetti.
Amma, isin Waldaa keessa jirtu, kan jedhu waan itti aanudha.
Waldaa keessa yoo jiraattan, sirrii ta’a, Waldaa keessatti
eegamtaniittu, garuu Waldaa keessa turuu isiniif wayya. Egaa,
Waldaa keessa akkamitti seentu?Harkawal qabachuunii? Lakki.
Maqaa keessan macaafa irratti galmeessuunii? Lakki, fira
koo. “Hafuura tokkoon Qaama tokko ta’uuf cuuphamneerra.”
Qaamni sunis, Waaqayyo Qaraaniyoo irratti kan itti murteesse,
Qaama Yesus kiristoos ture, nutis Qaama sanatti Hafuura
tokkoon cuuphamneerra. Hanga Qaama Kiristoos keessa jirrutti
nageenya Bara Baraa qabna, homtuu gargar nun baasu,
homtuu nun tuqu. Gara alaatti yoo baatan, fedha keessaniin
baatu. Garuu akkuma mirkanaa’e, Qaama Kiristoos keessa
yoo jiraattan, akkuma Yesus warra du’an keessaa ka’uun
mirkanaa’e, isinis akkasuma ni kaatu. Waaqayyo dursee
raawwateera. Inni…
38 Cubbuu hojjechuu hin dandeessan. Oo, ni gootu…

Isin duratti ani cubbama dha, garuu ani Kiristoosiin yoon
ta’e, Waaqayyo isa hin ilaalu, sababni isaas cubbuun isaa
dhiifameera…Dhiigni Isaa cubbuu koof araara. Argitanii?
Ani cubbuu gochuu hin danda’u. “Inni Waaqayyo irraa dhalate
cubbuu hin hojjetu, cubbuu gochuu waan hin dandeenyeefi.
Sanyiin Waaqayyoo isa keessa jira.” Argitanii? Inni, yoo cubbuu
hojjete, dhuguma, sana booda fedha isaatiin himachuuf, fedha
ni qabaata sirrii dha. Yoo Kiristaana dhugaa ta’e, ni taasisa.
Yoo ofirraa achi qabe, jalqabumarraa, homaa akka hin qabne
agarsiisa. Sirrii dha. Jalqabumarra, homaa hin qabu. Yoo
Kiristaana dhugaa ta’e garuu…
39 Asitti, yoo isin sanyii qamadii lafa irratti facaaftan, isheen
yeroo hunda midhaan qamadii taati. Inkirdaannii fi kaan illee
naannoo ishee jiraachuu danda’u, wanti biroos, garuu erga
margee sanyii qamadii ta’a. Sirrii dhaa? Namni tokkos dhuguma
Hafuura Waaqayyoon yoo dhalate, seenee hin ba’u, asiif achi
hin deemu, biyya lafaa keessaa fi as alaan miti. Lakki, fira
koo. Lakki, lakki. Isin guyyaa tokko inkirdaada guyyaa biraa
midhaan qamadii miti. Waaqayyo qonna keessaa sana hin qabu.
Eeyyee, fira koo. Yoo Hafuura Waaqayyoo irraa dhalattan,
yeroo sana irraa kaasee isin Kiristaana hanga…deemtanitti,
Waaqayyoo wajjin, sana booda immoo isin—kan bara baraa ti.
Waldaa keessa yoo jiraattan, sun sirrii dha.
40 Amma, amma waa’ee du’aa haa dudubbannu. Amma,
namni tokko akkamitti dhaala sana keessatti, haala akkasii
keessatti, akkamitti dukkubsachuu danda’aa? Sababni isaas
qaamni keessan kun ammallee hin furamne. Qaamni keessan
hin furamne. Hangam, hangam gaarii yoo taatan, hangam
qulqulluus taatan, hangamis qulqullooftan, hangam nama
Hafuuraa Qulqulluu taatanis, sun lubbuun qofa. Lubbuun
keessan guddattee hin xumurre. Lubbuun kan argatte Eebba,
abdii Waaqayyoo, isa fayyina keenyaaf ta’e qofa dha. Garuu
amma yoo wabii du’aa ka’uu, fayyina Waaqummaa hin
qabaanne, sana booda du’aa ka’uu akkan qabu wanti naaf
mirkaneessu hin jiru ykn homaa hin qabu.
41 Qofa Kiristoos laphee koo keessa hin jiru yoo ta’e,
egaa waan tokko—waan xiinsammuu durii irraan hubadhe
yoo ta’e, amantiin koo waan akkanaa irraa yoo ta’e, tole,
sana booda—ani—waa’ee isaa nan shakka. Sababni isaas
kanuma, Afrikaa keessa, yeroo dhufan, kunoo misiyoononni
ol dhufu, dhalattoota biyyatti kumaatamaan lakkaa’aman
fidanii, waaqa tolfamoo xixiqqoo dhoqqee irraa hojjetamanis
qabatanii dhufan, Macaafa Qulqulluu kallattii xiin sammuu
qofaan waan dhaga’aniifi. Sirrii dha. Waldaan koo Baaptistiin,
Meetoodistiin, Pireesbaayiteeriyaaniin, hundumtuu achi keessa
galaniiru. Garuu yeroo humni Waaqayyoo qabatamaan mul’atee
argan, sun ni sirreessa, sana booda Waaqayyo Waaqa akka ta’e
ni baru.

42 Garuu, amma, dhukkubni kun kan eegalu akkamitti? Amma,
wanti jalqabaa, inni hafuura dhukkubbii osoo hin ta’in dura,
qofa akkuma ati osoo nama hin ta’in dura hafuura turte dha.
Amma Obboleessa Wiileet asitti akka fakkeenyatti na fudhadha.
Obboleessa Wiileet, yeroo…Anii fi ati homaa hin turre tokko
ture. Sana boodawanti jalqabaa,Waaqayyo jireenya nuuf kenne.
Mee haa fudhannu, fakkeenyaaf, yoonwaaree booda kana qaama
kee fudhe, seeliiwwan hedduun kan ijaarame, atoomota walitti
dhufe irraa uumamte. Ammas, gaaf tokko atoomonni kun ni
badu, yoo Yesus waan turu ta’e. Ati duubatti ni deebita. Isaan
akkuma jalqaba turanitti, gara qilleensaatti ni deebi’u. Garuu
yeroo hafuurri kee deebi’u, atoomonni sun deebi’anii hafuura
kana wajjin walitti qabamu akkasumas Obboleessa Wiileet kan
biraa isa duraan ture kan fakkaatu uumu, qofa dargaggeessa,
yeroo inni sadarkaa gaarii irra ture.
43 Namni tokko yeroo umuriin isaa waggaa-digdamii shan
guute, ija isaa jalatti waan tuttuqaa xiqqoo, rifeensi aarriin kan
itti ba’u arga. Kun kan ta’u, duuti ’waan si jalqabeefi. Guyyaa
tokkos inni dhufee si fudhata. Eenyumallee yoo taate eenyu,
inni si fudhachuuf jira. Garuu suuta suutaan…Ati dhiibuu
kana keessa seenta, Waaqayyo immoo dhiibuu sana keessaa si
baasa, gara dhiibuu kana keessa galta, duuti si argachuufi,
asittis, garuu yeroo muraasa booda inni si argata. Garuu sana
booda, duuti maal gochuu danda’a, kaffaltii guutuu fudhata,
sana boodas…duuti waan godhu hunda erga godhee booda…
Yeroo Waaqayyo jireenya kana siif kenne, ati immoo sadarkaa
gaarii irra turte, gara waggaa digdamii sadiitti, yeroo gara du’aa
ka’iititti dhuftu ati qofa akkuma yeroo duraan turtetti deebita,
yeroo umuriin kee digdamii-sadii, digdamii-shan, ’duuti osoo si
hin dhufin dura. Duuti waan gochuu qabu hundumaa godha.
Inni sitti seena, garuu ati akkuma duraan turteetti deebita.
44 Amma, yoo isin tokko tokkoo keessan—seeliiwwan qaama
keessanii hunda, mee isa amma haa fudhannu, isin seelii irraa
seeliitti, seelii irraa seeliitti, waltajjii kana irras keenyee, qaama
keessan keessa kan jiru tokkoon tokkoon seelii irraa, ati kan
irraa dhufte sanyii baay’ee xiqqoo ta’etu jira, ija uumamaatiin
arguun hin danda’amu. Ati daawwitii guddistuun ilaaluu qabda.
Ani jireenyaa biqilaa maayikirooskooppiin argeera. Akka fo’aa
baayyee xixiqqoo fakkaata. Wanti jalqaba uumamu lafee
dugdaa keessatti, akka hidhaa xiqqoo ti. Seeliin xiqqaan kun
mataa seelii tokko irratti walitti qabama.
45 Amma, tokko tokkoon keessan kan irraa dhalattan seelii
xiqqoo baaqqee irraa dhuftan sana, seelii bullaa’aa xiqqoo,
biqiltuu…Biqiltuun maali? Biqiltuun baay’ee xiqqoo, seelii
keessaa isa xiqqaa dha. Tole, sana booda maaltu ta’e? Amma,
ani isin keessaa waan xixiqqoo yoon fudhadhe, hanga seelii
xixiqqoo kanaatti gad isin buuse, ammallee isin hin arganne.
Amma gara seelii keessaniitti dhufeera. Tole, sana booda, wanti

itti fufu, seelii dhiigaa, fi seelii foonii, waanuma fedhes ta’e,
hunda isaanii asitti diriirsus, garuu hanga ammaatti isin hin
arganne. Amma, biqiltuu tokkotti gadi bu’eera. Tole, ani seelii
sana addaan qooduufan. Amma, eessa jirtu? Jireenyi keessan.
Jireenyis seelii jalqabaa uuma, jechuun biqiltuu uuma, sana
booda wanti hundi akkuma uumama isaatti hojjeta; sareee irraa
saree, sinbira irraa sinbira, nama irraa nama. Seelota ijaaruu,
seelii seelii irraa, seelii seelii irraa, bakka jirtutti ol dhufa, ilma
namaa ta’uutti, seelonni ni ijaaramu. Amma, kun akka ta’u kan
murteesse Waaqayyoo dha.
46 Garuu, amma, waa’een kaansarii maali? Mee xiqqoo waa’ee
isaa haa dubbannu. Amma, Waaqayyo jireenya isiniif kenne.
Akkasumas haa jennuu, har’a as jirra, anis asin jira, harka koo
irra homtuu—hin jiru, garuu tarii guyyaa tokko kaansariin harka
koo irratti argamuu danda’a. Tole, akkamitti kaansariin achitti
argama? Kaansariin maal akka ta’e haa ilaallu, mee hirree haa
fudhannu, mee haa ilaallu. Amma, inni walitti qabama seelotaa
ti, akkasuma. Sana beektuu? Dhiitoo, moora ijaa, isaan kun
hunduu seelota. Isaan boca hin qaban. Tokko tokkoon isaanii
ni babal’atu, gariin immoo sharariitii fakkaatu, gariin isaanii
immoo…kaanserii diimaa, walitti fufanii deemuu, akkuma
kirii diimaa…Sana boodas kaansarii roozii kan yeroo baay’ee
harma dubartii irratti ba’uu dha, akka paankeekii wal irra ciisuu
ti, achiis diriiranii ba’anii ba’u. Bakka kamittiyyuu ni guddatu.
47 Yeroo tokko tokko dhiittoowwan wal cina ta’u, karaa kana,
dheeraa, dheerina qabuu, fi waan hunda. Isaan boca hin qaban,
sababni isaas hafuura boca hin qabne hordofu. Haa ta’u malee
inni guddina seelii ti. Inni tuuta seelotaati, jedhaa, amma qaama
keessan keessatti dhiitoo ykn kaansarii ta’ee, seelii guddachaa,
guddachaa, guddachaa, guddachaa jira. Inni nyaachaa, jireenya
keenya xuuxaa jira. Inni yaa’a dhiigaa keessa jiraata. Moorri
ija haguugu cuummaa ija irratti gubbaa isaa irratti guddata,
ofii isaa haguuguun, ija keessan cufa. Isaan keessaa muraasni
dhufanii gonkumaa hin argitan…akka dhukkuba sombaa,
biqila xiqqoon dhufu sana. Kan isa gitu hin jiru. Jarmiin
hamma kana ga’u arba, akka raammoo margaa—isa fakkeessa.
Argitanii? Hamma jarmii kan ga’u hin jiru.
48 Gariin isaanii immoo bifa qaamaa fudhatu, gariin immoo
gonkumaa hin fudhatan. Tokkoon tokkoon isaaniis gara seelitti
hin galan. Tokko tokkoon isaanii hafuura ta’u, lubbuu dhiphisu.
Nuti kutaa sana argachuu yaalla. Kutaa sana boru sa’a
boodaafan dhiisa, yoon danda’e, hafuurri-lubbuu sun eessaa
akka dhufu, akkamitti kanaa gadittis akka dhufu.
49 Ammas, firoottan koo, kana kanan jedhu xiin sammuu
irraa ka’ee miti. Ani seexana waliin waggootaaf qabsaa’eera,
isinis sana ni beektu. Isin waanticha osoo beektanii, galgala
erga tajaajilli xumuramee booda, wanti ta’e ni raawwatama.
Isin hin beektan. Yaadadhaa, hafuuraan yeroo mormitan, isin

waa’ee waan jettanii osoo beektanii gaarii dha. Qofa calliftanii
hin iyyinaa, ’sababni isaas inni bu’aa tokko illee hin qabu.
Garuu yeroo seexanni tokko isiniif ajajamuu qabu, inni sirriitti
beeka. Inni hamma fedhe iyyuun miti, hamma fedhe dibata
dibuudhanis miti. Wanti inni deebisee beeku asitti, Dhugaa dha,
Yesus kan isaan jedhe, “Ba’i.”
50 Yaadadhaa, hordoftoonni garuu rukuchaa fi harkisaa,
baasuufis yaalaa turan, akkasumas waan hunda. Isaan akkas
jedhan, “Nuyi maaliif isa baasuu dadhabnee?”

Akkas jedheen, “Sababni isaas, amantii waan dhabdaniifi.”
51 Akkas jedheen, “Isa keessaa ba’i.” Mucichi ni kufe diinni
isa mudatee hin beeknes isa mudate. Argitanii? Argitanii? Isaan
aangoo ni beeku.
52 Ijoolleewwan sana ilaalaa, ijoollee asii fi achi naanna’an
Phaawuloos yeroo seexana baasu argan. Akkas jedhan, “Nu
waan wal fakkaatu ni goona,” ijoollee lubaa ti. Kanaaf gadi
bu’anii, “Seexana baasuu dandeenya.” Hojii Ergamootaa 19.
Isaan gara namicha tokkoo kan dhibee kuffiftuun qabdee
dhaqanii, “Isin kaksiifna, Yesusiin. Isa keessaa ba’i…”
Seexanni akkas jedhe, “Amma…” “…Maqaa Yesus, Isa
Phaawuloos lallabuudhaan!”
53 Seexanni akkas jedhe, “Amma, ani Yesus beeka
Phaawuloosis beeka, garuu isin eenyu?” Waan ta’e beektu.
Namoota irratti utaalanii uffata isaanii cicciranii, ofii isaanii
iyyuu maraatanii karaatti fiigan.
54 Seexanoonni sun har’as jiru, kanaaf seera kan jabeessan
baay’etu jiru. Galgala kana, kun waldaa dha. Biyyattii
keessa har’as seera kan jabeessan baay’eetu jiru, fayyinni
Waaqummaa, callifamuuu qabu. Sun waan arrabsoo fidu dha
addunyaa Dhugaa keessatti. Qabsoo jabaan akka kanaa kan isin
mudatu kanaafi. Wanti amantii jedhamu baay’eedha, har’a, kan
callifamuu qabu. [Teeppii irratti bakka duwwaa—Gulaalaa.]
Seerota amantii qofa! Sana kan Waldaa Waaqayyoo ishee
dhugaa qabsoo jabaa akka kanaa akka taasiftu ishee godhe.
Garuu nuti warra Ameerikaa ti, argitanii, kun ta’uun isaa
dirqama ta’a. Waaqayyo qamadiin inkirdaadnii fi qoreen akka
wajjin guddatan dubbate. Isaan buqqisuuf hin yaalinaa. Waliin
haa guddatan, garuu firiiwwan isaanitiin ni beektu. Firiin hin
jiru, maaliif, Jireenyi hin jiru, homtuu achi hin jiru.
55 Amma, seelii kana ilaalaa. Haa jennu, fakkeenyaaf, akkuma
yeroo baay’ee, kaansariin diiman yeroo baay’ee kan argamu
gadameessa dubartii keessatti, madaawwan dubartootaa fi kkf.
Amma sana, haa fudhannu, namichi sun amma, kaansariin—
kun, seelii isaa keessa jira. Amma kaansarii…
56 Wantoonni uumama keessatti argaman hundi gaaddisa
hafuuraa ti. Sana beektuu? Wantoonni uumama keessatti
argaman hundumtuu gaaddisa hafuuraa ti, kamiyyuu yoo ta’an.

57 Fakkeenyaaf, akka kanatti, yeroo—nuyi Qaama Kiristoos
keessatti dhalannu, Dhalachuu keenyaaf kan barbaachisan
wantoota afurtu jiru. Akkasumas wantonni sadan kun yeroo
Inni du’e wantoota jireenya Kiristoos keessaa ba’ani dha.
Qaama Isaa keessaa kan argaman, bishaan, Dhiiga, Hafuura.
Sirrii dhaa? Wantoota sadan, yeroo lammaffaa dhalannu
wantoota nuti keessa darbinu dha: qajeelummaa, qulqullaa’uu,
cuuphaa Hafuura Qulqulluu ti. Amma, kun hundi gocha
tokko keessatti ta’uu danda’a. Garuu…Osoo hin qulqullaa’in
qajeelaa taatee jiraachuu dandeessa. Gooftaa Yesus Kiristoositti
amantee ammas xurii kee of irratti baattee deemuu dandeessa.
Garuu Hafuura Qulqulluu malee, guutummaatti jireenya sirrii
fi qulqulluu jiraachuu ni dandeessa. Argitanii, Macaafni
Qulqulluun, akkas jedhe, Yohaannis Isa Tokkoffaa 5:7, “Waaqa
irratti kan dhugaa ba’an sadii, Abbaa, Ilmaa, fi Hafuura
Qulqulluu, akkasuma…Abbaa, Sagalee, fi HafuuraQulqulluu,”
innis Ilma ture, “sadan kunis tokko. Lafa irrattis kan dhugaa
ba’an sadii, bishaan, Dhiiga, akkasumas Hafuura, isaanis
tokkotti walii galu.” Tokko miti, garuu tokkotti walii galu. Ilma
osoo hin qabaatin Abbaa qabaachuu hin dandeessan; Hafuura
Qulqulluu osoo hin qabaatin Ilma qabaachuu hin dandeessan,
isaan addaan ba’uu hin danda’an, tokko. Sadan tokkummaan
tokko keessa jira.
58 Bakka kanatti ani hin dhageenye, garuu guutuu biyya
keessatti baay’ee dhageessu, gareen Pheenxeqoosxee gurguddoo
keessaa tokko, waan salphaa tokkicha sana itti makanii rakkatu.
Anis sammuu isaanii walitti qabee lachuu waan wal fakkaatu
akka amanan mirkaneeffadheera. Wanti gidduu isaanii jiru
seexana qofa. Yoo waldaan Pheenxeqoosxee guddichi sun
u-…bartee xixiqqoo fi moofaa dhiisanii, Waldaa Waaqayyoo
eebbifamaa tokko keessatti tokko ta’an, Butamuun ni dhufa
ture. Seexanni garuu hamma isaan bittinneessuu danda’utti,
sirrii dha. Sun akkaataa inni itti hojjetuu dha. Isaanis waan wal
fakkaataatti amanu.

Tokko, “Tole, kun Sana dha” jedha.
59 Ani akkasin jedhe, “Tole, kun yoo Sana ta’e, Sana
booda Sun kana.” Kanaaf isinis sanuma. Kanaaf, inni wal
fakkaata dha. Garuu achi jirtu, sadan tokkummaa Waaqayyoo
keessa. Amma, amma, Waaqayyo tokkummaa Isaan. Waaqayyo
Abbaa, Ilmaa, fi Hafuura Qulqulluu. Amma, akka warra
ormootaatti “waaqayyolii keenya” hin jennu. Innis “Waaqa
keenya.” Argitanii? Innis Umama Waaqayyoo golee sadii ti.
60 Hubadhaa, amma, Seexanni sadan tokkummaa keessa jira.
Humni isaas sadan tokkummaa keessa jira.
61 Amma, garuu sana booda yeroo bishaan, Dhiignii fi
Hafuurri Dhaloota haaraa taasisu hubadhaa. Sirrii dhaa? Amma
ilaalaa. Kanatu Dhalachuu haaraa bakka bu’a. Osoo Dhalachuu

haaraan hin dhufin dhalachuun uumamaa maal agarsiisa?
Isin…haadholiin, daa’imni yeroo dhalatu, kan jalqabaa maali?
Bishaan. Sana booda, dhiiga. Sana booda, argitanii, sun jireenya
uuma, argitanii, nama hojjeta. Bishaan, dhiiga, hafuura.

62 Amma, kaansarii, kanatti fufee barreeffama kana irratti
dubbanna, daqiiqaa shantu hafa, natti fakkaata, daqiiqaa shan
hafan, kaansarii irratti dubbanna. Qaamni kun eenyu? Inni maal
bakka bu’a? Inni kan foon nyaatu dha. Inni allaattii bakka
bu’a, wantoota du’an kan nyaatu. Kaansariinis madaa irraa
dhufa, keessumaa, bakka seeliin tokko rukutamee inni—irraa
cabe. Seelii xiqqoon achi keessa jirus duubatti deebi’a. Oo, kun
jecha guddaa nama Baaptistii ta’eef, mitiiree? Sirrii dha, garuu
inni duubatti deebi’a, seeliin sun. Ani nama Baaptistii duubatti
deebi’uutti amanu dha.

63 Namni tokko, guyyaa tokko as Arkansaasitti walga’ii
irratti akkas jedhe, “Obboleessa Branham,” jedhe…Inni nama
Naazireeti. Inni sana dura fayyee ture. Inni qaba ture…
Magaalaa irra deemaa jira, kiraanchii isaa morma isaa irra
kaa’ee. Inni akkas jedhe, “Beektaa maal akka ta’e?” Akkas
jedhe, “Yeroon jalqaba as dhufe,” jedhe, “ati—ani akkan si
yaadutti yeroo lallabdu…dhaga’een, ati nama Naazireet
jedheen si yaade.” Inni akkas jedhe, “Achii, namoonni
baay’een Pheenxeqoosxee akka ta’an argeen, namni tokkos
Pheenxeqoosxee ta’uu kee natti hime.” Ammas ati Baaptistii
ta’uu kee natti himte.” Akkas jedhe, “Naaf hin galle.”

64 Anis, “Oo, kun salphaadha” jedheen. Anis, “Baaptistii
Naazireet Pheenxeqoosxee ti” jedheen. Kanaaf sun—
sirriidha. Tole. Lakki, nuti Kiristoos Yesusiin tokko, Hafuura
Qulqulluudhaan tokko nuti tokko. Sun sirrii dha.

65 Amma, hubadhaa, seeliin xiqqoon kun yeroo miidhamtu
duubatti deebiti. Inni xiqqoon jalqaba. Jarmoonni xixiqqoon
biraa jireenya kennuuf fiigu. Kunis madaa keessatti malaatu
dhufa. Loltoonni baay’ee xixiqqoon kun waa’ee jireenya
keessaniitiif lolu. Isaan asii fi achi fiiganii akkasumas—summii
sana rukutu. humnoota seexanoota achitti wal ga’uu yaalan—
walitti qabuuf yaalu, jireenya isaanii kennu. Wanti kana
godhu…Sun…Isaan loltoota baay’ee xixiqqoo du’ani dha,
Malaan dhiiga keessan keessa jiru…madicha—keessa kan jiran,
jireenya keessan oolchuuf seelota jireenya isaanii kennani dha.

66 Amma, seeliin tokko achitti seeraan hojjechuu yoo dhaabde
seexanni kun ni eegala, inni guddachuu jalqaba, seelota
baay’isuus ni jalqaba. Inni qaama ijaaraa jira, akkuma
daa’imman garaa keessatti jalqaban, akkuma ati haadha
keessatti gootu dha. seeliin seelii irratti, seeliin seelii irratti,
seelii irratti, haala kamittuu, bakka kamittuu; qofa, akkuma
uumama namaatti boca kamiyyuu hin qaban, uumama isaaniin

booda. Inni hafuura irraa kan ta’ee dha. Haala kamiinuu ni
guddata, seeliin seelii irratti, seeliin seelii irratti jalqaba.
67 Ammas, wanti jalqaba isin mudatu, dadhabbii fi
dhukkubbiin isinitti dhaga’amuu jalqaba. Ati gara doktoraa
deemtee si qorata. Tarii argachuu hin danda’u ta’a. Inni yoo
waan argatu ta’e, tarii inni ni kuta. Inni yoo seeraan kute, gaarii
dha, argateera. Garuu yoo seeraan kutuu dadhabe, inni morma
keessa yoo ta’e ykn yoo bakka biraa seeran kutuu hin dandeenye
ta’e, tokkoon ishee jiraachuu itti fufti. Argitanii, inni waan
hin qabneefi, akka harka keessan kuttanii sirreessitan, ykn
waan biraa, ykn kuttanii sirreessitan miti…Jechuun koo, isin
qaama keessan isa caalu kuttanii, harka keessanis yoo dhiiftan,
maaliif, inni hin jiraatu. Garuu—garuu, argitanii, inni akka
keessan boca jireenyaa hin qabu. Inni hafuura seexanaa socho’u
dha.
68 Ammas, akkas jettu, doktoroonni, “kaansarii” dha jedhu.
Waaqayyo garuu “seexana” ittiin jedha. Mee har’a ilaalaa. Isaan
qofa salphaatti kennu…Jechi kaansarii jedhu eessaa dhufe?
Inni kan dhufe…jecha Laatin yoo ta’u kana jechuunis jecha
ogummaa yaalaaf hojiirra oolu, “torbaan qabaa” dha, torbaan
qabaan daangaa galaanaatti argitu, hundi isaanii miilota qabu.
Sun akkaataa sana—ittiin taasisu dha, inni ni qaqqaba, ni
tamsaasa. Jechi kaansarii jedhu “torbaan qabaa” dha. Innis
gara keessatti seenee akkuma oktoopaas, ykn akkuma waan
biraa deemee dhiiga xuuxa. Maaliif, dhiitoon, moorri ijaa, fi
dhibeewwan biraa, tokko tokkoon isaanii seelii irraa dhufan,
seeliin sun kan qaama qabu dha. nnis osoo qaama hin ta’in,
jireenya ta’uu qaba. Seeliiwwan osoo hin uumin dura ykn—ykn
osoo hin facaasin dura, inni jireenya ta’uu qaba. Sun sirrii dhaa?
Amma, kaansariin sun eessa irraa dhufe? Eenyu, iddoo kam
irraa dhufe sun? Inni yeroo murtaa’e dura isin irra hin turre,
garuu amma tarii isin irra jira. Eessa irraa dhufe inni? Inni
jireenya biraa kan jireenya keessaniin alaa ti, isin keessa kan
jiraatu. Akkasumas inni dhiphisaa, jireenya keessan rakkisaa
jira. Sababa kanaatiif Yesus “seexana” jedhee kan waamef.
69 Har’a dhukkuba garaachaa “dhukkuba garaachaa” jedhu.
Maaliif, dhukkuba garaachaa, Macaafa Qulqulluu keessatti,
Yesus “seexana” jedhee waame. Namichi mucaa qabee yeroo
dhufe lafa irratti kufee, akkasumas afaanin hoomacha tufee,
waan hundas, inni akkas jedhe, “Inni seexana qaba, akkasumas
yeroo baay’ee ibiddatti, bishaanitti isa kuffisa.”
70 Amma isaan maqaa fooyyessanii akkas jedhanii isa waamu,
garuu inni seexana. Akkasumas Yesus akkas jedhe, “Ati seexana
nanaa, mucaa kana keessaa ba’i!” Sirriitti. Amma, dhukkubni
garaachaa yeroo baayyee rakkoo tiruu irraa dhufa. Tarii
yeroo xiqqoon booda dhukkuba kanaan qabamuu dandeessu.
Argitanii? Inni eppiliipsii nama qabsiisa, rakkoon kalee.

71 Amma, kana keessatti hubadhaa, sana booda seeliin sun achi
taa’a, inni seexana. Inni jireenya ijaaraa jira; inni guddachaa
jira, guddachaa guddachaa deema. Inni kana gochuuf dirqama
tokko fudhateera, sunis, jireenya keessan fudhachuu dha.
Kanaafi seexanni kan isa ergeef, jireenya keessan torbaatamoota
keessaa hir’isuuf.
72 Amma, ani doktoroota hundaaf nagaan dhi’eessa. Eeyyee,
fira koo. Saayinsii fayyaa hunda, namootaa gargaaruuf kan
isaan godhaniif Waaqayyo isaan haa eebbisu. Sun sirrii
dha. Isaan malee addunyaa keessatti har’a maal gootu ture?
Saayinsii fayyaa kanaaf Waaqayyoon nan galateeffadha.
Konkolaataa kootiif Waaqayyoon nan galateeffadha. Osoo
Waaqayyo saayinsii konkolaataa naaf hin godhin ta’ee, asitti ol
ba’uun natti ulfaata ture. Ifa elektirikii, saamunaa harka koo
ittiin dhiquufi, shaampoo ilkaan ilkaan koo ittiin dhiqachuufi,
beekamaadha. Waan hundaaf Isa nan galateeffadha. Sababni
isaas waantonni gaariin hundi Waaqayyoo biraa dhufu.
73 Haa ta’u malee waan tokko isinitti haa himu, qorichi
tokko kamiyyuu dhibee hunda fayyisee hin beeku. Doktoriin
tokko kamiyyuu hin jiru, ‘inni waliin dha’aa yoo ta’e malee,
garuu doktoroonni dhugaan isaan akka waan fayyisaniitti
isinitti hin himan. Sirriitti Maayyoo Biraazars irratti, baay’een
keessan…gaaffiin afaanii naaf ta’eera, yeroo lama ykn sadii.
Dhukkubsattoota achirraa dhufan kan hin fayyine…Maxxansa
Sadaasaa kan Riidersi Daayijesti dubbiftee? Meeqaa keessantu
dubbise kan Sadaasa maxxanfame, barreeffama koo achi
keessatti, Riidersi Daayijesti irratti? Argitanii? Akkasumas
isaan achitti na waaman, af gaafii daa’ima abdii irratti
kutatan. Akkas jedhanii, “Isheen hin fayyitu.” Garuu Hafuunni
Qulqulluun natti dubbatee akkamitti akka hojjetamu natti
hime, akkasumas raawwatame. Tole. Amma, isaan achitti na
waaman. Sirriittis Jiimii fi isaan bakka jiranitti, Maayoonis
bakka turetti, akkas kan jedhu mallattoon guddaan tokko jira,
“Nuti fayyistoota taane hin jennu. Uumama gargaaruu qofa of
himna. Fayyisaan tokko jira, Waaqayyo dha.” Isaan addunyaa
irratti warra hundarra gaariidha. Amma, eeyyee, ogeeyyii fayyaa
sobaa muraasni nu bira jiru. Sirrii dha. Nuti lallabdoota hin
waliin dha’an qabna, sirriitti. Sirrii dha. Kanaaf, sun kallattii
lachuunuu deema.
74 Hubadhaa, garuu namni fayyisaa ofiin jedhu, inni seenaa
odeessituu dha, ‘garuu inni sana gochuu hin danda’u. Sababni
isaas Macaafni Qulqulluun, “Ani Waaqayyoo Isa cubbuu kee siif
dhiisu fi kan dhibee kee irraa si fayyisuu dha” jedha.
75 Ani qu’annoowwan taasiseera. Kutaa koo keessattis,
kan…biyyoota hunda irraa doktoroonni fooyyee qaban
dhufaniiru. Isin dugda duuba jireenyaa hin beektan, fira koo,
waan ta’e beekuuf, wantootan mul’inatti isinitti hin himne.
Namoonni icitiidhaan dhufu. Ammayyuu biyya lafaa keessattis

Niqoodimoosonni baay’een hin jiran jedhanii hin yaadan. Isaan
kana ilaalanii gara wal ga’ii dhufu. T-shartiidhaan, ykn waan
akkasii biraa uffatanii taa’u, Maqaa namoota beekamoo baay’ee
dinqisiifattaniitiin, walga’icha keessa sirriitti taa’u. Guyyoota
muraasa keessatti dhoksaadhan bilbiluudhaan, akkasumas af
gaaffii argachuuf nama ergu. Ammas, akkas jedhu, “Obboleessa
Biraanhaam, Sun Dhugaa dha nan amana.” Isaan namoota akka
keenyaati. Dhuguma. Tokko tokkoon namaas guyyaa tokko
ceenee kan itti deemnu golgaa dukkanaa gama kan jirtu arguu
barbaadu.
76 Garuu kaansaroonni kun fi wantoonni qaama namaa
keessatti ijaaraman kun, ol fiiganii, seexanoota jireenya keessan
fudhatanii dha.
77 Amma, ani akka doktorii gochuu osoon danda’ee, kutuu
osoon danda’e, lafa irratti gatuu osoon danda’ee…Ykn, qofa
akkasuma, fakkeenyaaf, isin kaansarii dha, ofii keessanii, haa
jennu, lafa irratti. Amma, kunoo fayyina Waaqummaa qabdu.
Ani akka doktorichi ija jabaatutti balleessun barbaada yoo ta’e,
Ani qofa…qaama keessan haxaa’un qaba, ykn waan biraa,
qaama keessan lafa irraa hamma balleessutti taasisuun qaba.
Kana booda homaa hin argitan ture, qofa akkuma doktorichi
guddina isaa balleessutti. Garuu bifa fayyina Waaqummaatiin,
isin kaansarii osoo taatanii, jireenya keessan isin keessaa
waameen baasa ture, isinis ni deemtu. Jireenyi keessan isin
dhiisa, garuu foon keessan akkuma duraan turetti asitti hafa.
78 Amma, fayyina Waaqummaa keessatti yeroo fi ilaalcha
hamaa diinaWaaqayyoo ti. Obboleessi Baakistar walgahii irratti
waantota kana bira gaha ta’ee ani hin beeku. Ani taa’ee,
isaa fi Obboleessa Booswoorziif ibseefira, deebisee deebisee.
Garuu waanti ta’e kanaa dha. Ani namoonni baay’ee akka
hubatan nan shakka, sababni isaa, yeroo muraasa booda,
namoota deebi’anii dhufan arguu jalqabda, akkas jedhu,
“Ani fayyina argadheera, Obboleessa Biraanhaam, guyyoota
lamaaf ykn sadiif, garuu, Waaqayyo haa galatoomu, inni—na
dhiiseera.” Anis beekeera, natti fakkaatas sababni isaas isaan
walga’ii waliinwaan hin qopheessineefi. Namoonni hin hubatan.
Namoonni gara waltajjiitti yeroo dhufan guutummaa guututtis
jaamaa, kaansarii kan qaban, ykn moora ijaa of irraa kan
qabanii dha, Macaafa Qulqulluus kana erga kadhattee booda
dubbisii, gadi bu’i; guyyoota sadii ykn afur keessatti qofa
akkuma jalqabaatti jaamaa ta’u. Maaltu uumame? Eenyumtuu
akkuma beeku jireenyi dursa foon keessaa yeroo ba’e, inni ni
goga yeroo muraasaaf. Sirrii dhaa?
79 Namni, asitti, bosonuu, ykn sa’a, ykn waan akkas ta’e
ajjeesee kan beeku jiraa? Dhuguma. Sirrii dha. Galgala kana
madaaltuu, isin as kan jirtan adamsitoonni koo, hiriyoonni kan
koo. Bosonuu ajjeeftanii madaala irras kaa’atii, hammam akka
ulfaatu ijoolleetti himaa. Ilaalaa! Ganama inni hamma ture irraa

paawondiiwwan baay’ee hir’atee argama. Ilmi namaa yeroo
du’e, namichi awwaalu, waanti jalqabaa, ija ykn ilkaan nam
tolchee fudhata, wanti keessa jirumaalumaa haa ta’umaalumaa;
sababni isaa, inni ni hir’ata, inni gadi bu’a sababni isaas qaamni
namaa waan hir’atuufi. Tokko tokkoon foon isaa ni hir’ata.
Yeroo jireenyi seelii keessaa ba’e, inni gadi deemuu jalqaba, ni
hir’ata. Inni sa’a torbaatamii-lamaaf kana taasisa. Sana boodas
qotamuu jalqaba. Mee sareen xiqqaan fiigu tokko, karaa irratti
rukutamee du’a. Guyyoota sadiif akka inni ciisu godhaatii,
akkasumas waan ta’e ilaalaa. Inni hamma yeroo kaanii caala
saree guddaa ta’a. Inni ni bokoka. Sirrii dha?
80 Tole, seexanni—yeroo nama keessaa bahe waan
walfakkaataa ta’etu ta’a. Guyyoota muraasa jalqabaa, “Oo,
miira baay’ee ajaa’ibaatu natti dhaga’ame.” Sana booda akkas
jechuun jalqabe, “Ani—ani caalatti dhukkubsadheera hamma—
duraa caala. Ani fayyina koo gateera.” Qofa akkuma amantiin
baasee gate, amanuu dhabuun immoo deebisee kaasa. Akkuma
amantiin ajjeesu, amantii dhabuun immoo isa kaasa. Yesus
akkas jedheera, “Hafuurri hamaan yeroo nama keessaa bahe,
lafa gogaa keessa deddeeb’a sana boodas seexanoota harka
torba waliin deebi’a.” Akkasumas namichi mana eegu balbala
irra ta’ee eeguu yoo baate, inni kallattiin gara keessatti seena.
Akkasumas eegduun mana keessanii inni gaariin amantii
keessan. Akkas jedhaan, “Achi deemi!” Kanuma.
81 Garuu amma dhukkubsataa fayye argitu, barmaatileedhaan,
‘inni dinqii ta’uu yoo baate. Sunis, fayyinni Waaqummaa fi
dinqiin waantota adda addaa lamaa dha. Fayyinni waaqummaa,
waan tokko; dinqiin waan biraa ti. Garuu fayyinni Waaqummaa
baratamaa ta’e, yeroo hafuurri hamaan bahu, seexanni
kaansarii, yeroo namicha gadi dhiisu dha, “Oo!” Amma,
ykn caalatti fakkiidhaan akka argitaniif waan tokko fudhanna,
akkasin jedha, haguugiin mooraa. Maaltu ta’a yeroo namni
sun…Isin hundi nama ijji jaame yeroo hubattan. Ani namni
na mudatee haa ta’u ykn hin ta’in asitti hin beeku, ammallee,
kan ijji mooraan golgame. Daqiiqaawwan muraasaaf akka
dhaabbatan nan godha, Maaliif? Kanaafuu hir’achuun akka
jalqabuufi. Isaan deebi’anii dhufanii, akka dhugaa ba’umsa
isaanii kennan ittan hima.”Oo, maay!” Isaan haala ajaa’iba
ta’een arguu danda’u. “Oo, maay! Ani wantoota arguu
nan danda’a! Eeyyee! Ani…” Maaltu uumame? Jireenyi
badeera; golgaan moora ijaa hir’ataa jira. Tole, inni guyyoota
muraasaaf akkuma jirutti itti fufa. Akkas jettu, ani baay’ee
natti fooyya’eera.”
82 Akkasumas yeroo muraasaan booda, isaan mataa bowwootu
jalqaba, miirri gaariin itti hindhaga’amu. Ganamaan ka’anii,
“Ani deebi’ee agartuu koo dhabaan jira” jedhu.
83 Tokko tokkoon isaanii, “Uh-huh, isin gowwoomtaniirtu.
Warri teessoo-cabsan kun isin gowwoomsaniiru” isaanin jedhu.

Kana hin amaninaa! Sun jireenya seexanaa ti. Isin sana yoo
amantan, gara duubatti deebitanii jaamaa taatu.

Garuu gara duubatti jabeessatii, akkas jedhaa, “Lakki,
Gooftaa, nan amana.”
84 Sana booda maaltu ta’a? Qaamni sun yeroo dheeraaf
dhiita’a. Ija sana deebi’ee haguuga. Kaansariin qaama sana
keessaa ni dhiita’a. Deebi’ee isin miidha akkasumas isin
dhukkuba. Sana booda isin baay’ee dhukkubsattu, baay’ee
hukkubsattu. Maaliif? Qaamni du’e tokkowaanti du’e tokko achi
taa’era, kan du’e.
85 Isin gara duubatti deebitanii, doktoriin, “Oo, sun hiika
hin qabu. Kaansariin natti mul’atu. Arguu nan danda’a”
isiniin jedha. Mirkana’a dha, inni jira, garuu inni du’aa dha.
Haalleeluyyaa!
86 Amma, daddarbinsi dhiigaa qaama qulqulleessuu qaba.
Lapheen yeroo hunda ni rukuta, inni dhiiga naannoo qaamatti
facaasa, akkasumas inni infeekshinii kaasa. Mirkanaa’a dha,
inni dhukkubsataa isin godha. Muraan foonii bakka ta’etti
yoo fannifamee maal ta’a, ykn dheeraa akka bofaatti, ykn
waanti guddaan akka quba harkaa yoo fannifame, achi irrattis
yoo fannifame, du’aa yoo ta’es, foon du’e sun hundumtuu yoo
fannifame, innis tortoraa jira yoo ta’e? Tole, mirkanaa’aa dha,
daddarbinsi dhiiga keessanii sana qulqulleessuu qaba, inni
hammuma facaasun. Garuu, qaama du’etu jira, waan achitti
fannifame, sababni isaas jireenyi isa keessaa deemera. Harki
Waaqayyoo, amantiidhaan, isa baasera. Inni seexana; inni bilisa
bahuu qaba.
87 Garuu, sababni isaa, namoonni hin baranne. Isaan ni deemu,
abdii kutatanii. Akkasumas seexanuma achi dhaabbate sana,
injifachuuf. Yeroo Waaqayyo waltajjii kana irratti waan tokko
isinitti hime, kara Hafuura Isaatiin, kaka’umsa hafuura isaatiin,
isin sana hin shakkinaa, ykn kan sana caala hammaatutu isinitti
dhufa, Inni jedheeraa. Sababni isaas Yesus, “Haalli nama sanaa
inni booddeen kan jalqabaa irra harka torba badaa ta’a.” Sirrii
dhaa? Hafuurri hamaan nama keessaa yeroo bahe, inni laga
gogaa keessa deddeebi’a, seexanoota harka torba waliin itti
deebi’a. Kanaafuu, isin hin amantan. Isa waliin sirriitti turaa.
Jechuun, garaa keessan irraa. Akkas jedhu, “Lakki, fira koo!
Ani hin socho’u! Hamma fe’e yoon dhukkubsadhe, sun isa
waliin homaa hin qabaatu.” Sana booda, jalqaba kan isinitti
beekamu, nagaa ta’uu keesan.Waanti hundumtuu sirrii ta’a sana
booda. Argitanii, inni du’eera. Doktorichi kan—kan isin keessaa
baqaqsuudhaan baasu, keessa isaatti jireenya kan hin qabne,
dhiittoo wal fakkaataa sana.
88 Akkas jettu, “Jireenyi keessa jiru sun, Obboleessa
Biraanhaam, jireenya koo fudhataa?” Lakki, fira koo. Jireenyi
sun jireenya keessan irraa kan adda ba’e dha. Jireenya kan

turtan amma qaama akka taatan ani isinitti agarsiisera, innis
jireenya akkasuma immoo qaama ta’a; isinis kan Waaqayyoo ti,
akkasumas inni kan seexanaa ti. Maal jechuu akkan barbaade
argitaniirtuu? Seexana. Amma, waanti sun dhaabbattanii yeroo
ilaaltan maal akka fakkaatu isa arguu qabdu.
89 Oo, maay, dhiifama, naannoo waggaa-sadii ta’eera.
Dhiifama. Ilaalaa, firoottan koo. Oo, biyya lafaa kanaaf
maaltu akka barbaachisu!
90 Tajaajiloota hafuuraa kana raawwachaa, waggoota torbaaf,
biyyaAmeerikaa keessatti barsiisaa tureera. Guutummaa biyyaa
keessatti jalqaba irratti deebii gaarii itti argadheera, Namoonni
maal gochuu akka qaban hubachuu akka danda’aniif, Macaafa
Qulqulluu irraa, waa’ee hafuura hamaa barsiisera. Akkasumas
sababa kanaatiif, isaan walgahii kan deeman, yeroo baay’ee,
akkasumas, namoonni…Yoo isiniif galuu baate, namoonni
dhufanii, akkasumas yeroo baay’ee…

Amma, namicha dhufee kennaa fayyisuu Waaqarraa nan
qaba jedhe sana yaadattuu? Kennaan fayyisuu Waaqarraa
isin keessa jira yoo fayyitan. Inni isinuma, isin. Kennaan
kamiyyuu amantiidhaan hojjeta. Akkasumas kennaa fayyisuu
Waaqarraa kamiyyuu haa qabaadhu, isa garaa koo guutudhaan
nan amana, garuu isin as dhaabbachuu dandeessu akkasumas,
isin amantaa walfakkaataa hin qabdan yoo ta’e, inni waan
gaarii ta’e isiniif hin godhu. Ani isiniif kadhachuu nan
danda’a, sa’aatiif akkasumas torbeewwaniif akkasumas
ji’ootaaf. Fayyisuun Waaqummaa kan qaban lallabdootaa
miti. Fayyisuu Waaqummaa kan qabu isini, kan amanuutti
amanu, ‘sababni isaas amantiidhaan. Amantiidhaan! Hojiin
Waaqayyo hundumtuu amantiidhaan hojjetama.
91 Meeshaan hidhata Waaqayyoo guutuun amantiidhaan.
Biyya lafaa kana irraa kan fudhanne waanti uumamaa
tokkoyyuu hin jiru. Tokko tokkoon—gochaa waldaa Kiristaanaa
gocha amantii ti. Hidhata mi’a Waaqayyoo ilaalaa: jaalala,
gammachuu, nagaa, obsuu, gaarummaa, garraamummaa, gadi
of deebisuu, obsa. Sun sirrii dhaa? Wanti hundi uumamaa
oliidha, wanti #uumamaa ta’e hin jiru. Kanaafuu nuti waantota
uumamaan olii hin ilaallu, sababni isaas nuti kan uumamaan
olii hojjenna. Karaan bu’uura taasifnus tokkichi, amantaa dha,
Waaqayyo Dhugaa dha jedhee kan dubbatee dha, akkasumas
nuti waan Hin mul’anne ilaalla. Akkasumas nuti waantota hin
jirre waamna, akka waan jiraniitti; akkuma Abirahaam godhe,
akkasumas isa argate. Ameen! Abirahaam waantota hin turre
waame, akkuma Waaqayyo godhe, isaan yoo jiraachuu baatan
illee. Jaarsa waggaa dhibbaa yoo ta’ee illee, abdii Waaqayyoo
irratti amanuu hin shakkine.
92 Ani waan sana tilmaamuu nan danda’a, hin dandeessanii?
Argitanii Saaraan ganama tokko ni kaate. Waaqayyo akkana

jedheen, “Abirahaam!”, “Abirahaam, ati mucaa argatta”
jedheen.
93 Saaranis ni kaate. Akkas jedheen, “Maaltu sitti dhaga’ama,
Saaraa” jedhee gaafata? Walgahii wal makaa dha, garuu
dhaggeeffadhaa.

“Jijjiirama hin qabu.”
94 “Tole, ulfinni Waaqayyoof haa ta’u, Nuti isa ni arganna!
Uffata ijoollee fi qulfiiwwan barbaadaa, akkasumas waan
hundumaa. Qophaa’i.”

Tole, jiini biraa darbeera. “Saaraa, akkam ta’aa jirta?”
“Jijjiirama hin qabu.”
Waggaan darbe. “Saaraa, waa’een isaa akkami?”
“Homaa jijjiirama hin qabu.”
Waggoonni kudhan darbaniiru. “Jijjiirama hin qabu.”
Waggoonni digdamii-shan darbaniiru. “Jijjiirama hin qabu.”

95 Abrahaam, dadhabuu irra, yeroo dhaa gara yerootti jabaataa
deeme. Yeroowwan irra deddeebi’aa ta’etti dinqiin akka ta’u
ni amana ture. sababni isaas inni Waaqayyoo amantaee ture,
akkasumas inni abdii Waaqayyoo galeef amanuu dhiisudhaan
inni hin raafamne. Inni akkas jedhe, “Nuti isa ni arganna!”
Ganama tokkos gadameessi Saaraa dhiita’uu jalqabe, Yisihaaqis
ni dhalate, sababni isaas Abrahaam Waaqayyoon amane.
Akkasumas inni waantota ilaalee, akkasumas waantota hin jirre
sana akka waan jiruutti lakkaa’e.
96 Miiraan miti, ilaalchanis miti. Isin miirawwanii ykn
ilaalchan hin deddeebitan. Inni amanttidhan. Akkasumas
yeroo Waaqayyo waan tokko dubbate, akkas jedhe,
“Waantota kadhattan hundumaa, yeroo kadhattan, akka waan
fudhattaniitti amanaa,” sana booda isa qabadhaa. Waaqayyo
akkas waan jedheef, inni akkas ta’uu qaba! Ameen. Seexanoota!

Amantii Abbaa irratti, amantii ilma irratti,
Amantii Hafuura Qulqulluu irratti, sadii
Tokko irratti;

Seexanoonni ni hollatu cubbamoonnis ni
dammaqu;

Amantii Yaahiwee irratti wanti hundinuu ni
raafama.

Sun sirrii dha. Oo, maay! Mirkanumaan akkasi. Waaqayyoo
irratti amantii qabaadhaa. Isa ilaalaa. Hin raafaminaa.
Jabaadhaa turaa. Waaqayyo dubbateera!
97 Akkasumas, seexanoonni, maali isaan? Isaan uumama
hafuuraa ti. Amma, doktoriin a—akkas jedha, “Kaansarii qabda.
TB qabda. Kaataraaktii qabda. Pileey raayitis qabda. Kana
qabda.” Inni seexana. Inni jireenya, sanas duuba hafuuratu jira.
Meeqatu beeka kaansariis, haguuggii moora ijaa arguu danda’a,

inni jira—inni jira…Inni hafuura, jireenya of—keessatti qaba.
Tole, waanti jiraa ta’e hafuuran malee jiraachuu hin danda’u,
argitanii, kanaafuu sana sochoosuuf jireenyi socho’uu qaba,
bakka ta’etti.
98 Mukti sun illee of keessatti jireenya qabdi. Saayinsiin
addunyaa keenyaa hundumtuu baala margaa tokko hojjechuu
hin danda’u. Sana beektuu? Isaan akka isa fakkaatu ni
godhu, garuu shallaggii jireenyaa argachuu hin danda’an. Sunis
Waaqayyoo dha. Argitanii? Yesus mukichaan akkas jedhe, “Kan
abaaramte ta’i. Firii hin qabdu, akkasumas bara baraaf firiin
tokkollee sirraa hina rgamin.” Isaan booddee karaa sanaan
darban. Innis ganama naannoo sa’a lamaa ture. Hirbaata
nyaachuuf, naannoo sa’a kudhaniitti deebi’an. Pheexiroos akkas
jedhe, “Muka sana achi ilaalaa, hidda isaa irraa kasee hamma
gaaratti gogeera.” Maaliif? Yesus jireenya muka sana keessa jiru
ifateera, kan hidda keessa ture, akkasumas waanti hundumtuu
ni goggoge. Haalleeluyyaa!
99 Haaluma walfakkaatuun Kiristoos kaansarii hidda isaa
irraa kaasee ifachuu danda’a, akkasumas waanti hundumtuu
ni du’a. Mukti sun akkuma dhaabbatetti qofa achi ture,
yeroowwan muraasaan dura, garuu mukeetin isaa kufuu
jalqaban, akkasumas sana booda qolli isaa mucucaahuu
jalqaban. Akkasumas kan…Dahabuu jalqabe, guyyaa gara
guyyaatti, torbee gara torbeettis, yeroo muraasaan boodattis
gufuun mukichaa illee hin hafne. Haalleeluyyaa! Kaansariin,
dhiitoon, haguuggiin moora ijaa, ykn wanti kamiyyuu, yeroo
Kiristoos dubbatu ni deema. Inni seexanoota baasa. Innis akkas
jedhe, “Maqaa Kootiin seexanoota baasu, afaanota haaradhaan
dubbatu, bofa ni qabu, ykn waan nama ajjeesu dhugu, inni isaan
hin miidhu. Harka isaanii dhukkubsataa irra yoo kaa’an, isaan
ni fayyu.”
100 Isa jaalattuu? Dhiifama naaf godhaa har’a sa’a boodaa
waan turtaniif, as teessanii. Waaqayyo jaalattuu? [Gumiin
akkas jedha, “Ameen.”—Gulaalaa.] Amma maaltu uumamuufi?
Kiristoos akka fayyisaa keessaniitti yoo simattan, akkasumas
waanti tokko akka isiniif ta’e garaa keessaniin yoo amantan, isin
akka fayyitan amanaa, akka fayyitan isin amantuu? Seexanni
waan biraa akka isinitti labsu hin eeyyaminaaf. Itti fufaa qofa.

“Doktor,” akkas jettu—akkas jettu, “doktor, inni maal
fakkaata?”

Innis akkas isiniin jedha, “Maaliif, inni ammayyuu jira.”
101 Garaa keessanitti waan beektaniif, waan uumame beektu.
Huh! Jalqaba wanti beekuu qabdan, akkas jettu, “Akkas jettu,
wanti ta’e sun ajaa’ibaa?”
102 Sana booda akkas jettu, “Ilaali, doktor, ani waan tokkon sitti
hima. Wanti ta’e kunoo ti, Yesus Kiristoositu na fayyise. Sun
sirrii dha. Yesus Kiristoos na fayyiseera.”

103 Tole, yeroo tokko mataawwan keenya gadi haa qabannu.
Obboleessi Wiilleet, daqiiqaa tokkoof as dhuftaa, obboleessa
koo?
104 Amma, yaa Abbaa Waaqa irraa, nuti Dhiiga Kiristoosiif ni
galateeffanna. Tarii yeroo tokko tokkos garbichi Kee, Gooftaa,
ogummaa hin fayyadamu ta’a, yeroo dheeraa dubbachuudhaan.
Garuu tarii akka Phaawuloos natti dhaga’ama, kan halkan
guutuu galgala tokko lallabe. Gurbichi xiqqaan tokko fooddaa
irraa kufee du’e. Akkasumas ergamaan sun, jireenya isaa
keessatti Dubbii Waaqayyoo qabatee, deemee qaama isaas
mucicha irra kaa’e, jireenyis itti galee innis deebi’ee jiraate.
105 Yaa Waaqayyo jaalatamaa, qaroominni guddaan aduun
lixuun kun amma lixaa jiraachuu hubadheera, Nuti
dabarsineerra, walakkaan guyyichaa deemera, gaaddisonni
galgalaa bu’aa jiru. Ifni Guddaan Mootummaa Waaqayyoo
keessaa ba’aa jira, dukkana gugurdaa lafa irra dhufaa jiru
kana bakka bu’uuf. Yaa Waaqayyo, guyyaa guyyaan akkan
dulloomaa jiru hubadheera. Haa deemu, Gooftaa koo. Humna
naaf kenni. Dhugaa isa guddaa ta’e bakka hundumatti akkan
dubbadhu na gargaari. Nu gargaari, boru sa’a boodaa, caalatti
akka hubannuuf.
106 Akkasumas, yaa Waaqayyo jaalatamaa, sa’a boodaa kana
waltajjii xiqqoo kana eebbisi. Galgala kana, yeroo isaan tajaajila
fayyinaatiif walitti qabaman, tokko tokkoon dhiiraa fi dubartiin
wal arganii waliin dudubbachaa haa deeman, akkas waliin
jechaa, “Amma, kunoo…kana booda shakkii hin qabaannu—
hin qabaannu. Inni eessaa akka dhufe amma hubanneerra.
Inni seexana akka ta’e beekna. Innis yeroo deemu, ajaja
Waaqayyootiin akka ta’e beekna. Inni gochuu qaba. Waaqayyo
akkas jedheera. Inni gadi lakkisuu qaba.” Sana booda, haa
deeman, gammadanii, burraqanii, fayyina isaanii dudubbachaa.
wanti tokkoyyuu, karaa isaanii irra hin dhaabbatin, kana caala;
haa deeman, amanaa.
107 Akkasumas, Waaqayyo, waldaan xiqqoon as jirtu kun,
akkasumas waldaawwan deeggartoonni kun, ji’a kana booda
haaromsa haa qababatan, Gooftaa, sun qofti isa dabala,
lubbuun baay’ee dhibbootatti lakkaa’aman gara Mootummaa
Waaqayyootti ni dhufu. Haa ta’u, yaa Abbaa. Dhiironnii fi
dubartoonni as jiran kun, biyyoota hundaa fi bakkeewwan
biraatii kan dhufan, Ergicha gara waldaawwan isaanitti haa
geessan, akkasumas daddammaqina isa-durii haa qabaatan.
Taasisi, Gooftaa koo. Amma cubbuuwwan keenya nuuf
dhiisi. Garboota Kee akka taanuuf nu gargaari. Maqaa Yesus
Kiristoosiin. Ameen.
108 Nan yaada, isin osoo as taa’aa jirtanuu, gamoo kana
keessa namni cubbamaan jiraa, akkas kan jedhu, “Obboleessa
Biraanhaam, kadhannaa keetiin na yaadadhu kan jedhu jiraa

laata”? Barbaadduu, barbaadduu harka keessan ol kaaftuu?
Namni cubbamaan jiraa? Hin beeku…Waaqayyo si haa
eebbisu, dubartii nanaa. Jiraa? Waaqayyo si haa eebbisu, fira
koo. Ati, atis, atis, Waaqayyo isin haa eebbisu. Yoo ta’e jedheen
gaafadha…Amma, kun isiniifi.
109 Argitanii, garawaltajjii duubatti deemutti hin amanu.Warra
deeman immo hin tuffadhu. Dhaggeeffattoota keessa seenee
nama harkisuuf yaaluun hin amanu. Argitanii? “Abbaan kan
Inni waamen alatti, eenyumtuu dhufuu hin danda’u.” Argitanii?
Sun sirrii dha. Isin fedha isaatii alatti harkiftu. Argitanii? Garuu
yoo Waaqayyo garaa kee rurrukute, ati nama addunyaa kanaa
keessaa isa guddaa ayyaantome dha. Isin qofa hin beektan
namoota meeqa wajjin akkan ani dubbadhe. 

